
I. ՆԱԽԱԲԱՆ
1. Բրուցելոզը մարդկանց և կենդանիների համար ընդհանուր վարակիչ հիվանդություն է, որի դեմ պայքարի համալիր միջոցառումների իրականացումը հանդիսանում է առողջապահության և անասնաբուժության ոլորտներում պետության կողմից ձեռնարկվող առաջնահերթ խնդիրներից մեկը: Բրուցելոզը մարդկանց փոխանցվում է հիվանդ կենդանիներից կամ ախտահարված կենդանական ծագման մթերքների օգտագործման ժամանակ: Հայաստանի Հանրապետությունում բրուցելոզ հիվանդության համաճարակային իրավիճակը պայմանավորված է դրա բնական պարբերականությամբ, սեզոնայնությամբ, հիվանդության մշտական օջախների առկայությամբ, գյուղատնտեսական և վայրի կենդանիների տեղաշարժերի անվերահսկելիությամբ, ֆինանսական և նյութական ռեսուրսների անբավարարվածությամբ և այլ գործոններով: Բրուցելոզը մարդկանց մոտ կարող է առաջացնել անպտղություն, հանգեցնել հաշմանդամության և նույնիսկ մահվան, իսկ գյուղատնտեսական կենդանիների մոտ՝ անոթային, հենաշարժիչ, մարսողական, միզասեռական և վերարտադրողական օրգանների և համակարգերի ախտահարումների, հղի կենդանիների մոտ՝ զանգվածային վիժումների և զգալի վնաս հասցնել հատկապես գյուղատնտեսությանը: 
 Ըստ Հայաստանի Հանրապետության առողջապահության նախարարության տվյալների՝ 2004 թվականից Հայաստանի Հանրապետությունում բնակչության շրջանում առաջնայն հայտնաբերված բրուցելոզով հիվանդացությունն ունի աճման միտում: Բրուցելոզ հիվանդության դեմ արդյունավետ վերահսկողության և պայքարի նպատակով առողջապահության և անասնաբուժության ոլորտների համար հրատապ խնդիր է «Մեկ առողջություն» գաղափարի համատեքստում ինտեգրման համապարփակ ծրագրի մշակումը:
II. ՆՊԱՏԱԿԸ ԵՎ  ԽՆԴԻՐՆԵՐԸ

2. Ծրագրի նպատակն է «Մեկ առողջություն» գաղափարի համատեքստում շահագրգիռ կառույցների հետ համատեղ իրականացնել կենդանիների և մարդկանց համար ընդհանուր բրուցելոզ հիվանդության դեմ պայքարի համալիր միջոցառումներ: 
3. Ծրագրի իրականացումը հնարավորություն կընձեռի լուծել հետևյալ խնդիրները՝

1) շիճուկաբանական մեթոդներով հիվանդ կենդանիների հայտնաբերումը և հարկադիր մորթի իրականացումը.
2) վարակի հետագա տարածման կանխումը.
3) կենդանիների և մարդկանց  շրջանում բրուցելոզ հիվանդության դեպքերի նվազեցումը.
4) սպառողների կողմից օգտագործվող կենդանական ծագման մթերքների անվտանգության մակարդակի բարձրացումը.
5) կենդանիների և մարդկանց շրջանում բրուցելոզ հիվանդության անասնահամաճարակաբանական և անասնաբուժական հսկողության համակարգի, ինչպես նաև շահագրգիռ կառույցների միջև տեղեկատվության փոխանակման մեխանիզմների կատարելագործումը.
6) արագ արձագանքման գործիքների ներդրումը և առկա կարողությունների զարգացումը.
7) լաբորատոր ախտորոշիչ մեթոդների միջազգային չափորոշիչներին համապատասխանեցումը:

III. ԾՐԱԳՐԻ ԱՐԴՅՈՒՆԱՎԵՏ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԸ

4. Հաշվի առնելով սույն ծրագրի 3-րդ կետում նշված խնդիրները, այսօր հանրապետությունում անհրաժեշտություն է առաջացել մշակելու խոշոր և մանր եղջերավոր կենդանիների, խոզերի բրուցելոզի դեմ պայքարի միջացառումների իրականացման հստակ ծրագիր, ինչը հնարավորություն կընձեռի հնարավորինս կանխելու բնակչության շրջանում բրուցելոզ հիվանդության արձանագրումը:

5. Հայաստանի Հանրապետությունում գյուղատնտեսական կենդանիների  բրուցելոզ հիվանդության նկատմամբ իրականացվում է ախտորոշիչ և վերացմանն ուղղված պայքարի միջոցառումներ, մասնավորապես՝  լաբորատոր հետազոտություն և սանիտարական սպանդ:

6. Լաբորատոր հետազոտության ենթարկվում են՝ 

1 խոշոր եղջերավոր կենդանիները՝ (կովեր, երինջներ, արտադրող ցուլեր) տարեկան երկու անգամ, 6 ամիս ընդմիջումով (գարնանը և աշնանը): Առանձնացված վայրերում, որտեղ կարելի է իրականացնել բարելավված անասնաբուժական ծառայություններ, հնարավոր է անցնել շճահետազոտության մեկանգամյա տարբերակի ուշ աշնանը, որպեսզի կենդանիները թեստավորվեն մինչև ծինը և հնարավոր լինի իրականացնել թիրախային խմբի կրկնակի հետազոտություն մինչև արոտ գնալը: Այս դեպքում, երկու անգամյա տարբերակի ռեսուրսները կուղորդվեն թիրախային հետազոտության իրականացմանը.
2 մանր եղջերավոր կենդանիները՝ (մայրերը՝ մինչև ծինը, արտադրող խոյեր) տարեկան մեկ անգամ: 
 Ծրագրի շրջանակներում պլանավորվում է իրականացնել հետազոտություն մեկ անգամ ուշ աշնանը՝ թեստավորելով կենդանիներին մինչև ծինը և հնարավորություն տալով կրկնակի թեստավորել թիրախային խմբին մինչ կենդանիներին արոտ ուղարկելը.
3 խոզերը  (խոզամայրեր, վարազներ) միայն թիրախային հետազոտությամբ:
7. Կենդանիների արյան նմուշները մարզային մակարդակում հետազոտում են Ռոզ-Բենգալ թեստով, կասկածելի կամ  դրական հակազդած կենդանիների  նույն արյան նմուշները ուղարկվում են «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» ՊՈԱԿ հետազոտման՝  Իմունոֆերմենտային անալիզ/ԻՖԱ (ELISA) կամ կոմպլեմենտի կապման ռեակցիա(ԿԿՌ) մեթոդներով:
 8. Նախքան հաստատումը կենդանիները տնտեսության ներսում մեկուսացվում են, հաստատումից հետո՝ 15 օրվա ընթացքում իրականացվում է սանիտարական սպանդ, անկախ տոհմային և արտադրական արժեքից, բտման աստիճանից, քաշից, տարիքից և հղիության վիճակից:
9. Վարակված կենդանիների վաղ հայտնաբերման և վերացման նպատակով պետք է իրականացնել թիրախային հետազոտություններ: Դրական հակազդած հոտերում յուրաքանչյուր ամիսը մեկ անգամ իրականացնել թիրախային կենդանատեսակների կրկնակի թեստավորում մինչև երկու բացասական արդյունքի ստացումը նշված տնտեսությունում:
10. Պլանավորվում է իրականացնել խոզերի պոպուլյացիայի թիրախային հետազոտություն: Հետազոտության մեջ ներգրավել բոլոր զգայունակ կենդանատեսակներին  (խոզամայրեր, վարազներ), որոնց մոտ առկա է կլինիկական նշաններ (օր. վիժումներ, օրխիտներ):

11. Սույն ծրագրով նախատեսվում է ստեղծել վերահսկողության այնպիսի համակարգ, որպեսզի ռեսուրսները ուղղորդվեն նաև վիժումների բոլոր դեպքերի հետազոտության, ինչպես նաև կենդանիների տերերի փոփոխության ժամանակ կենդանիների ստուգման համար:
VI. ԱԿՆԿԱԼՎՈՂ ԱՐԴՅՈՒՆՔՆԵՐԸ

12. Կենդանիների առողջության մասով.

1  Վտանգի և զգայուն կենդանատեսակների սահմանում՝ բացահայտելով Հայաստանի Հանրապետությունում շրջանառվող Brucella-ի տեսակները. 
ա. բրուցելոզի վաղ հայտնաբերում, սպորադիկ և/ կամ էնդեմիկ դեպքերի՝ մշակելով և հաստատելով լաբորատոր ալգորիթմ գյուղատնտեսական կենդանիների մոտ բրուցելոզի ախտորոշման համար,
բ. լաբորատոր մասնագետների շրջանում կազմակերպել և իրականացնել մշակված ալգորիթմների հիման վրա դասընթացներ,
գ. մանրէաբանական  թեստավորման և դասական/մոլեկուլյար տեսակավորման (տիպիզացիայի) համար լաբորատոր կարողությունների գնահատում և ներդրում,
դ. դասական և մոլեկուլյար տեսակավորման (տիպիզացիայի) համար անհրաժեշտ ուսուցման իրականացում,
ե. բրուցելաների տիպիզացիայի արդյունքների տվյալների վերլուծություն և ռիսկերի գնահատում,

զ. ռիսկերի հիմքի վրա ռազմավարական պլանի վերանայում.
2 Լաբորատոր հետազոտությունների համակարգի բարելավում, մասնավորապես՝ բրուցելոզի շճային հետազոտության լաբորատոր ալգորիթմին համապատասխան. 

 ա.պարբերաբար գնահատել ազգային ռեֆերենս լաբորատորիայի  կարողությունները՝ մասնակցելով միջազգային ռեֆերենտ լաբորատորիաների կողմից կազմակերպվող հմտությունների ստուգման (շրջանաձև) թեսթային աշխատանքներին,
բ. պարբերաբար կազմակերպել մարզային և տարածաշրջանային լաբորատորիանների աշխատակիցների հմտությունների ստուգում՝ շրջանաձև ստուգիչ թեսթերի կամ կենտրոնական կառույցում բացասական արդյունքների 10% կրկնակի ստուգմամբ,
գ. կազմակերպել գյուղատնտեսական կենդանիների (ԽԵԿ, ՄԵԿ և  խոզեր) շրջանում թիրախային շճաբանական հետազոտություններ՝ բրուցելոզի նկատմամբ առավել անապահով համայնքներում, ներառյալ սպանդանոցները և կենդանիների շուկաները, շճաբանական մոնիտորինգի ժամանակ դրական հակազդած հոտերը. 

3 Սպանդանոցների, կենդանական ծագման մթերքների և կենդանիների վաճառքով զբաղվող կառույցների վերահսկողության հզորացում. 
ա. իրականացնել կենդանիների պարտադիր սպանդ սպանդանոցներում կամ սպանդի համար նախատեսված տարածքներում, 

բ. ապահովել դրական հակազդած կենդանիների համարակալում, տարածքի ախտահանում,
գ. սպանդանոցներում սանիտարական սպանդի կազմակերպում, ստացված մսամթերքի համապատասխան ջերմային մշակման կազմակերպում, 
դ. սանիտարական սպանդի  գործողությունների ստանդարտ ընթացակարգերի (ԳՍՏ) մշակում և տեղայնացում,
ե. պարբերաբար մոնիտորինգ իրականացնել այն սպանդանոցներում, որոնք կազմակերպում են բրուցելոզով վարակված կենդանիների սանիտարական սպանդ, 

զ. կազմակերպել և իրականացնել Հայաստանի Հանրապետությունում գործող բոլոր սպանդանոցների, կենդանիների վաճառքով զբաղվող կառույցների գրանցում և հաշվառում,
 է.  ուժեղացնել վերահսկողությունը դեպի հեռագնա արոտներ, սպանդանոցներ, շուկաներ և սահմանային հսկիչ կետեր կենդանիների տեղաշարժը.
4 Բրուցելոզի դեմ պայքարի իրավական փաստաթղթերի լրամշակման և տեղայնացման բարելավում.
  ա. գույքագրել առկա իրավական ակտերն՝ իրականացնելով բացերի վերլուծություն հիմք ընդունելով միջազգային մոտեցումները,
բ. հիմք ընդունելով միջազգային մոտեցումները (ԿԱՀԿ /OIE/) «Մեկ առողջություն» գաղափարի համատեքստում լրամշակել առկա օրենսդրական դաշտը,
գ.վերանայել բրուցելոզ հիվանդության դեմ պայքարի և կանխարգելման հրահանգը՝ անասնահամաճարակային իրավիճակից ելնելով լրամշակել առողջացման պլանը,
դ.մշակել բրուցելոզի դեպքի համաճարակաբանական հետազոտությունների համար նախատեսված հարցաթերթիկ:

5 Բրուցելոզի մասին իրազեկվածության բարձրացում շահառուների շրջանում 

ա. համայնքային անասնաբույժների,  համաճարակաբանների, տեսուչների, շուկաներում անասնաբուժասանիտարական փորձաքննություն իրականացնողների, կենդանիների մորթ իրականացնողների, միս տեղափոխողների և մսի վաճառք իրականացնողների  համար պարբերաբար  ուսուցումների իրականացում,
բ. տեղեկատվական (բուկլետներ, լիֆլետներ, տեղեկատվական գովազդային հոլովակներ և այլն) և ուսուցողական (պրեզենտացիա, ձեռնարկներ) նյութերի պատրաստում, շեշտադրելով ջերմային մշակում չանցած և չպաստերիզացված կենդանական ծագման մթերքների օգտագործման վտանգը,
գ. շարունակական ուսուցողական ծրագրեր ֆերմերների, սնունդ արտադրողների, վաճառողների և սպառողների համար, որպեսզի դրական փոփոխություններ մտցվեն նրանց կողմից սննդամթերքի արտադրության և սպառման վարքագծում:

6 Մեկ առողջություն գաղափարի գործադրման համար միջգերատեսչական հանձնաժողովի ձևավորում և հաղորդակցման բարելավում. 

ա. ձևավորել բրուցելոզի հարցերով միջգերատեսչական աշխատանքային խումբ՝ Հայաստանի Հանրապետության գյուղատնտեսության և առողջապահության նախարարությունների և այլ պետական մարմինների ներկայացուցիչների մասնակցությամբ՝ ստեղծելով գործնական աշխատանքային պայմաններ, որտեղ պարբերաբար քննարկել և վերադասին ներկայացնել առաջարկություններ՝ օպերատիվ որոշումներ ընդունելու և բրուցելոզի դեմ արդյունավետ պայքար կազմակերպելու համար,
բ.ներդնել «Հայաստանում բրուցելոզի դեմ պայքարի ազգային ռազմավարական ծրագիրը» համաճարակաբանական վերլուծության և ռիսկերի գնահատման հիման վրա,
բ. ստեղծել արագ արձագանքման խմբեր տարածաշրջանային մակարդակով՝ տարբեր գերատեսչական համակարգերից, ինչպես նաև տեղեկատվության արագ փոխանցման մեխանիզմներ մշակել.
գ. մշակել պարբերական հանդիպումների մեխանիզմ՝ տվյալների հավաքագրման, համաճարակաբանական վերլուծության, դեպքերի քարտեզավորման և վերահսկման աշխատանքների համատեղ գործիքների ստեղծման և արդյունքների գնահատման համար,
դ. մշակել արագ արձագանքման, տեղեկատվության փոխանակման, հետազոտությունների իրականացման ուղեցույցներ՝ յուրաքանչյուր բրուցելոզի դեպք թե՛ մարդկանց, թե՛ կենդանիների շրջանում  դիտելով, որպես արտակարգ դեպք,
ե. թեստավորումների և համաճարակաբանական վերլուծությունների հետ կապված բոլոր տվյալները պետք է հավաքագրվեն և պահպանվեն ինչպես կենտրոնական այնպես էլ մարզային մակարդակներում և կապվեն կենդանիների համարակալման և հաշվառման համակարգի հետ, 

զ. բարելավել միջազգային համագործակցությունը և տեղեկատվության փոխանակումը՝ ինտենսիվ անասնաբուժական աջակցության, խորհրդատվության, վերահսկողության պլանի իրականացման և վերահսկողության ճանապարհային քարտեզի (PCP) –ի  համապատասխան մակարդակների  անցմամբ Հայաստանի Հանրապետության տարածքը բրուցելոզից ազատ գոտու սահմանում:
13. ՀԱՆՐԱՅԻՆ ԱՌՈՂՋԱՊԱՀՈՒԹՅԱՆ ՄԱՍՈՎ

1 ԸՆԴՀԱՆՈՒՐ ԿԱԶՄԱԿԵՐՊՉԱԿԱՆ ՀԱՐՑԵՐ.ա. ձևավորել բրուցելոզի հարցերով միջգերատեսչական հանձնաժողով՝ Հայաստանի Հանրապետության գյուղատնտեսության և առողջապահության նախարարությունների և այլ պետական մարմինների ներկայացուցիչների մասնակցությամբ՝ ստեղծելով գործնական աշխատանքային պայմաններ, որտեղ պարբերաբար կքննարկվեն և վերադասին կներկայացվեն առաջարկություններ՝ օպերատիվ որոշումներ ընդունելու և բրուցելոզի դեմ արդյունավետ պայքար կազմակերպելու համար.
1. 2 ՕՐԵՆՍԴԻՐ ԴԱՇՏԻ ԿԱՏԱՐԵԼԱԳՈՐԾՈՒՄ.
ա.գույքագրել առկա իրավական փաստաթղթերն՝ իրականացնելով բացերի վերլուծություն հիմք ընդունելով միջազգային մոտեցումները, բ. հիմք ընդունելով Առողջապահության համաշխարհային կազմակերպության (WHO) և Կենդանիների առողջապահության համաշխարհային կազմակերպության (OIE) առաջարկությունները և նոր մոտեցումները, շարունակաբար կատարելագործել առկա իրավական ակտերը՝ ստեղծելով նորերը.
1) գ. մշակել ՀՀ առողջապահության և գյուղատնտեսության նախարարների «Բրուցելոզի դեմ պայքար և կանխարգելում սանիտարահամաճարակային և անասնահամաճարակային կանոնները սահմանելու մասին» համատեղ հրամանի նախագիծը,
2) դ. մշակել և Հայաստանի Հանրապետության կառավարության քննարկմանը ներկայացնել գյուղատնտեսական կենդանիների սպանդի փոխհատուցման մեխանիզմները սահմանելու մասին ՀՀ կառավարության որոշման նախագիծը,
3) ե. ԱՄ-4 ծրագրի արդյունքների հիման վրա, ինչպես նաև հիմք ընդունելով «Մեկ Առողջություն» գաղափարը մշակել «Հայաստանում բրուցելոզի դեմ պայքարի ազգային ռազմավարական ծրագիրը».
2.   ՀԱՄԱՃԱՐԱԿԱԲԱՆԱԿԱՆ ՀՍԿՈՂՈՒԹՅԱՆ ՀԱՄԱԿԱՐԳԻ ԿԱՏԱՐԵԼԱԳՈՐԾՈՒՄ.
ա. ձևավորել մեկ ինտեգրացված ակտիվ համաճարակաբանական հսկողության համակարգ, ինչպես հորիզոնական, այնպես էլ ուղղահայաց՝ ապահովելով հիվանդ անձանց և կենդանիների ակտիվ հայտնաբերումը, դեպքերի GIS քարտեզագրումն՝ ձևավորելով մարդկանց և կենդանիների շրջանում ռիսկերի գնահատման մոդել.
բ. ապահովել տվյալների համաճարակաբանական վերլուծության շարունակական իրականացումը՝ ծրագրի արդյունավետության գնահատման և քաղաքականության մշակման համար .
գ. համաճարակաբանական և  անասնահամաճարակաբանական վերլուծությունների արդյունքները կիրառել համաճարակաբանական և  անասնահամաճարակաբանական հսկողության համակարգի գնահատման ու հետագա ռազմավարական ծրագրերի մշակման համար,   դ. ձևավորել ռիսկի խմբերի շրջանում պարբերական հետազոտությունների իրականացման համակարգ՝ մասնագիտական բերումով վարակվածության դեպքերի ակտիվ հայտնաբերման և նպատակային բուժման ապահովման համար, ինչպես նաև հնարավորության սահմաններում՝ բացառելով հիվանդության խրոնիկ դեպքերը՝ նվազեցնելով բեռը առողջապահական համակարգի վրա,
1) ե. մշակել գործողությունների ստանդարտ ընթացակարգեր՝ տարբեր սցենարներով, դաշտային պայմաններում համաճարակաբան - անասնաբույժ համատեղ աշխատանքներ կազմակերպելու համար,
2) զ. լրամշակել և/կամ մշակել բրուցելոզի համաճարակաբանական և անասնահամաճարակաբանական հետազոտությունների քարտերը.
3. 4 ՀԱՆՐԱՅԻՆ ԱՌՈՂՋԱՊԱՀՈՒԹՅԱՆ ՈԼՈՐՏՈՒՄ ԼԱԲՈՐԱՏՈՐ ԱԽՏՈՐՈՇՄԱՆ ՀԱՄԱԿԱՐԳԻ ԿԱՏԱՐԵԼԱԳՈՐԾՈՒՄ.
ա.գնահատել մանրէաբանական թեստավորման և դասական/մոլեկուլյար տիպավորման համար լաբորատոր կարողությունները,
բ.մշակել և հաստատել լաբորատոր ալգորիթմներ՝ բնակչության շրջանում բրուցելոզի ախտորոշման համար՝ ներառելով տարբեր մեթոդաբանություններ,
գ.մշակված ալգորիթմների հիման վրա լաբորատոր մասնագետների համար կազմակերպել և իրականացնել դասընթացներ,
դ.պարբերաբար կազմակերպել մարզային և տարածաշրջանային լաբորատորիանների աշխատակիցների հմտությունների ստուգում՝ շրջանաձև ստուգիչ թեսթերի կամ կենտրոնական կառույցում բացասական արդյունքների 10% կրկնակի ստուգմամբ.
4. 5 ՄԱՍՆԱԳԵՏՆԵՐԻ ՀՄՏՈՒԹՅՈՒՆՆԵՐԻ ԿԱՏԱՐԵԼԱԳՈՐԾՈՒՄ. 

ա.ապահովել ընտրված մասնագետների վերապատրաստումներ՝ ծրագրերի կառավարման և ռազմավարական պլանավորման ուղղություններով,
բ. մշակել և տպագրել ուսուցողական նյութեր (ձեռնարկներ, ալգորիթմներ),
գ.Հայաստանի Հանրապետության առողջապահության նախարարության համապատասխան կառույցների բազայի վրա պարբերաբար կազմակերպել և իրականացնել մարզերի ու համայնքների մասնագետների, այդ թվում՝ լաբորատոր վերապատրաստման դասընթացներ՝ բրուցելոզի համաճարակաբանական հսկողության առանձնահատկությունների և լաբորատոր ախտորոշման հարցերի շուրջ,
դ. կազմակերպել և իրականացնել ամենամյա սեմինար դասընթացներ մարզային նշանակության հիվանդանոցների բուժանձնակազմի, ինչպես նաև գյուղական հիվանդանոցների, ամբուլատորիաների բուժամանկաբարձական կետերի ղեկավարների համար՝ նվիրված բրուցելոզի կլինիկայի, ախտորոշման, բուժման և կանխարգելման հարցերին,
ե. ապահովել Հայաստանի Հանրապետության առողջապահության և գյուղատնտեսության նախարարությունների համապատասխան մասնագետների շարունակական ուսուցումը՝ համաճարակաբանական հետազոտություններ իրականացնելու և բռնկումների վարման հմտությունների կատարելագործման ուղղությամբ,
զ.մարզային մակարդակում ապահովել համապատասխան մասնագետների մասնակցությունն ուսուցողական ծրագրերին՝ համաճարակաբանական և անասնահամաճարակաբանական հետազոտություններ իրականացնելու, բացահայտելու բռնկման հավանական աղբյուրները՝ համաձայն նոր մշակված և հաստատված ալգորիթմների:
15. ՀԱՆՐԱՅԻՆ ԻՐԱԶԵԿՈՒՄ

1) մշակելով բնակչության իրազեկման ծրագրեր՝ պարբերաբար իրականացնել նաև բնակչության շրջանում բրուցելոզ հիվանդության կանխարգելման հարցերի շուրջ առողջ ապրելակերպի քարոզչություն և բժշկահիգիենիկ գիտելիքների տարածում.
2) թիրախային խմբերի համար մշակել ուսուցողական ծրագիր/ ծրագրեր՝ պարբերաբար իրականացնելով իրազեկման աշխատանքներ:

Հավելված N 2

Հայաստանի Հանրապետության

Կառավարության 2018 թվականի ---Ն որոշման
ԺԱՄԱՆԱԿԱՑՈՒՅՑ 

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԲՐՈՒՑԵԼՈԶ ՀԻՎԱՆԴՈՒԹՅԱՆ ԿԱՆԽԱՐԳԵԼՄԱՆ և ՎԵՐԱՑՄԱՆ ԾՐԱԳՐԻՑ ԲԽՈՂ ՄԻՋՈՑԱՌՈՒՄՆԵՐԻ ԿԱՏԱՐՄԱՆ 
	NN
ը/կ
	Միջոցառման անվանումը
	Կատարող
	Կատարման ժամկետը

	1
	Վտանգի և զգայուն կենդանատեսակների սահմանում՝ բացահայտելով Հայաստանի Հանրապետությունում շրջանառվող Brucella-ի տեսակները 

	ՀՀ գյուղատնտեսության նախարարություն
	2018-2020թթ.

	2.
	Լաբորատոր հետազոտությունների համակարգի բարելավում 


	ՀՀ գյուղատնտեսության նախարարություն
	2018-2019թթ.

	3.
	Սպանդանոցների, կենդանական ծագման մթերքների և կենդանիների վաճառքով զբաղվող կառույցների վերահսկողության հզորացում 

	ՀՀ գյուղատնտեսության նախարարություն
	2018-2020 թթ.

	4.
	Բրուցելոզի դեմ պայքարի իրավական փաստաթղթերի լրամշակման և տեղայնացման բարելավում

	ՀՀ գյուղատնտեսության նախարարություն 

ՀՀ առողջապահության նախարարություն
	2019-2022թթ.

	5.
	Թիրախային խմբերի, շահառուների շրջանում բրուցելոզի մասին իրազեկվածության բարձրացում
	ՀՀ գյուղատնտեսության նախարարություն 

ՀՀ առողջապահության նախարարություն
	2018-2021թթ.

	6.
	Մեկ առողջություն գաղափարի գործադրման համար միջգերատեսչական հանձնաժողովի ձևավորում և հաղորդակցման բարելավում
	ՀՀ գյուղատնտեսության նախարարություն 

ՀՀ առողջապահության նախարարություն
	2019-2022թթ.


